
	క.	
నలినజుఁడను రససిద్ధుం

డల వేలుపుఁగొండ శుద్దహాటకమయమై

వెలుఁగఁ బుటమిడిన పరుసునఁ

బొలుపగు నప్పురముకోట భూవినుతంబై.

	క.	
కొమ్మలగెడ మానికపుం

గమ్మల క్రొమ్మెఱుఁగు లడరఁగా, నలవేల్పుం

గొమ్మలు మలతురు పుత్తడి

బొమ్మలగతి వేఱ కోటఁ బొగడఁగ నేలా!

	చ.	
లలనల కేళిసంభ్రమములం దెగి రాలిన హారరత్నముల్,

జలధరవేళఁ బెంజినుకులం జని తత్పరిఖాతలంబులన్

వెలుఁగఁగ గాంచి వానిఁ గడువేడుకతోడుత సంస్తుతించి మే

నొలయఁగ బల్మఱున్ మురియుచుందురు పన్నగరాజకన్యకల్.



	 257







	సీ.	
తెరల వ్రాసినవ్రాత దీపించు పులులకు

మది లోఁగుఁ జందురు మచ్చయిఱ్ఱి,

తూలాడుపడగల తుదలతాఁకున నుల్కి

హరితేరిహయము లుప్పరము చాఁటు,

గేళాకుళులయందుఁ గెందమ్మితూఁడులు

వింతగా నజు నెక్కిరింత నంజు,

రమణఁ బెంచిన మయూరమ్ములు వేలుపు

కన్నెల కరతాళగతుల నాడు,



	 







	తే.	
ననిన నందుల ననిచెప్ప నమరులైన

సవడి గ్రహరాజుమేడల సవరణలను

మేటితొడవులు నిట్టిట్టిపాటి వనుచు

జగములోపల మఱి వేఱ పొగడనేల.

	క.	
పురసౌధశిఖరనికర

స్ఫురదురుమరకతమయూరపుంజములఁ గళా

		 ఈ పేజీలో చివరి మార్పు 18 జనవరి 2021న 20:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

